
Воислав ВАСИЈ1ЕСКИ

О С Н О В Н И  Х У М А Н И С Т И Ч К И  П Р И Н Ц И П И  Н А  
М Е Ѓ У Н А Р О Д Н О Т О  В О Е Н О  П Р А В О

1. Хуманистичките принципи како детерминанти за појавата и 
развојот на меѓународното воено право

„Вештината На војувањето е од животна важност на секо- 
ја држава. Тоа е прашање на живот и смрт, пат кон безбед- 
ност или пропаст. Затоа никогаш не треба да ce запостави... 
Да ce војува и да ce добиваат сите битки не е најголем ус- 
пех, најголем успех ce постигнува кога отпорот на непри- 
јателот ce крши без борба. Во применетата вештина на во- 
јувањето, најдобро би било ако земјата на непријателот ce 
заземе цела неоштетена; не е добро таа да ce пустоши и да 
ce уништи. Исто така подобро е да ce зароби целата војска 
отколку да ce уништи, да ce зароби полк или чета е подобро 
одколку да ce уништат. Со заробените војници треба добро 
да ce постапува... Вештиот војсководец ги совладува непри- 
јателските трупи без борба ги освојува нивните градови без 
да ги опседнува; ги руши нивните кралства без долги воени 
операции на бојното поле. Со тоа неговите сили остануват 
целосни, без да изгуби ниеден војник ќе постигне целосен 
триумф. Ова е начин на напад по пат на стратегија на побе- 
да без да ce користи оружје... Нашите претци не го нареку- 
вале вешт борец оној кој само победувал, тук оној кој на 
лесен начин ситгнувал до победата. Но таквите победи не 
му донесувале ниту слава за мудрост ниту одликување за 
храброст.... Затоа просветениот владетел е внимателен, a 
добриот генерал е полн со претпазливост. На тој начин зем- 
јата ce држи во мир, a Армијата останува цела... Запомнете 
дека секогаш, уште од стари времиња познато е дека 
вистинската цел на војната е мирот“.

Овие генијални хуманитарни пораки ce запишани во Кина од Сун 
Цу во неговата книга: „Вештина на војувањето“ уште пред две ипол 
илјади години1.

1. Сун Цу: Вештина на војување, превод од англиски, И К  „Ш трк“, Скопје, 1996

Во скоро сите големи цивилзации, во стариот и средниот век пос- 
тоеле правила за војување според кои државите не биле слободни да 
ja користат воената сила нехумано и како што сакаат. Воените водачи 
кај Персијанците, Грците, Римјаните, Стара Кина и Индија, уште во 
далечното минато издавале наредби да не ce уништуваат непријател- 
ските имоти, да ce заштитат децата, жените и старите луѓе, да ce пош- 
тедат животите на заробените или ранетите непријателски војници, a 
многу често по завршувањето на непријателствата договарле размена 
на воените заробеници.

Во текот на времето со долговремено повторување на опреде- 
лени постапки и однесувања за време на војната и со нивното поопшто 
прифаќање од поголем број држави, настанале меѓународните обичаи 

» за војување.
Државите прифаќале определени вообичаени правила за однесу- 

вање во војна заради разни свои интереси (на пр. уништена окупирана 
територија е бескорисна) или од други обѕири: хуманистички, етички, 
верски како и поради страв од одмазда од противникот.

До средината на 19 век меѓукародните обичаи за војување ce јаву- 
ваа како единствен извор на меѓународното воено право (во натамо- 
шен текст: МВП). Според тоа, МВП не настанало со одлука на некој 
меѓународен фактор, нити е производ од медитација на некои просве- 
тени хуманисти кои решиле војанта да изгледа похумано. Тоа право ка- 
ко систем на правила за однесување во војна ce родило на бојното по- 
ле и моделирано е со практични вообичаени воени искуства. МВП е ин- 
спирирано пред ce од чувсво за хуманост за да ги регулира правата и об- 
врските на завојуваните страни и заштитата на жртвите од војната.

Францускиот филозоф Жан Жак Русо уште во 18 век со своето 
дело „За општествениот договор“ промовира значајни хуманистички 
принципи за војувањето:

„Војната не е однос помеѓу човек и човек, туку помеѓу 
држава и држава, a поединците ce само случајни непријате- 
ли, не како луѓе и државјани туку како војници; не како 
членови на своите земји туку како нивни бранители... 
Бидејќи предметот на војната е уништувањето на агресор- 
ската држава, спротивната страна има право да ги убие неј- 
зините борци додека носат оружје, но во мигот кога ќе го 
остават оружјето и ce предадат тие престануваат да бидат 
непријатели или инструмент на напријателот и повторно 
стануваат само луѓе чии животи никој нема право да ги 
одземе“.

Со создавањето на масовните национални армии во 19 век и со 
нивната ce почеста употреба во разурнувачки воени походи, ce зголе-

MHja страдањата од воЈната како на војницитс така и на цивилното на- 
селение. Страотните воени ужаси потикнаа многу писатели и хумани- 
сти во мобилизирањето на меѓународното јавно мнение за смалување 
на воените трагедии.

После крвавата битка меѓу француската и австриската војска 
кај селото Солферино во Италија во 1859 година, швајцарскиот тр- 
говец Хенри Динан (кој што тргнал за бизнис кај Наполеон) бил ужас- 
но изненаден од страдањта на околу 40.000 ранети млади борци кои 
беспомошно овкале лежејќи и умирале без никаква медицинска по- 
мош. Илјадниди од тие млади луѓе би биле спасени ако имало соод- 
ветни санитетски служби на завојуваните страни и други лекари и сес- 
три.

Хенри Динан во својата книга „Сеќавањата на Солферино“ из- 
дадена 3 шдини после крвавата битка ce заложил за ставање крај на 
таквите трагедии од војна што ce повотруваа веќе илјадници пати. Ди- 
нан постави две идеи: првата беше создавање на друштва во секоја зем- 
ја, во време на мир, за помош на воените санитетски служби во војна, 
од кои друштва пододна ce оснивани Националните друштва на Црве- 
ниот крст, и втората идеја која ja реализира во 1863 година заедно со 
4 сограѓани од Женева е основање на Меѓународниот комитет за по- 
мош на ранетите како почеток на Меѓународниот Комитет на Црве- 
ниот Крст.

По инидијатива на Динан и нешвите соработници, швајцарската 
влада во 1864 година организира Дипломатска конференција во Жене- 
ва, на која присуствуваа 16 држави, кога е донесена Конвенцијата за 
подобрување на условите на ранетите во војските на бојното поле. Со 
оваа Конвенција е јасно изразена идејата за поголема примена на ху- 
манитарните начела, бидејќи ги обврзуваше државите подеднакво да 
ги третираат сопствените и непријателските ранети борци. Тогаш ме- 
дицинскиот персонал и сакитетските објекти добија амблем-црвен крст 
на бела основа.

Вториот меѓународен документ е донесен на Меѓународната кон- 
ференција во Санкт Петерсбург, познат како Петровградска деклара- 
ција од 1868 година, чија преамбула гласи:

„Напредокот на цивилизацијата треба да има за последица 
што поголемо ублажување на несреќите од војната. Един- 
ствена законита цел што треба да ja имаат државите пред 
себе за време на војна е слабеење на воената сила на непри- 
јателот. За таа цел доволно е што поголем број луѓе да ce 
стават надвор од борбата. Таа цел не треба да ce остварува 
со употреба на оружје кое без потреба ги зголемува стра-

дањата на луѓето кои ce ставени надвор од борбата или без 
потреба да ce усмртуваат. Употребата на такви оружја спо- 
ред тоа е во спротивност со законите на хуманоста“.

Со донесувањето на овие два меѓународни правни документа, за- 
почна создавањето на меѓународните договорни правила - вториот 
извор на МВП. Всушност започна процесот на кодификациј ата на мо- 
дерното меѓународно право.

Потоа следеше одржувањето на Меѓународните Хашки мировни 
конференции во 1899 и 1907 година, на кои ce донесени повеќе правни 
документи со кои воглавно ce регулираа методите и средствата за во- 
јување.

Претставниците на Хашката конференција од 1907 година беа 
* свесни дека и со усвојувањето на IV Хашка Конвенција за законите и 

обичаите на војната на копно, неможат да ce уредат и да ce предвидат 
сите можни воени ситуации и затоа прифатија дека е потребно пос- 
тојните правила на МВП постојано да ce приспособуваат за развојот 
на новите средства за војувње. Од таа причина беше усвоен предлогот 
на рускиот делегат Фредерик Де Мартенс:

„Државите договорнички сметаат дека е корисно да потвр- 
дат дека во случаите кои не ce предвидени со донесените 
договори, населението и непријателските војници остану- 
ваат под заштита на начелата на меѓународното право, кои 
произлегуваат од обичаите воспоставени меѓу просветени- 
те народи и од барањата на хуманоста и на јавната свест“.

Со оваа Мартенсова клаузула практично ce прифати, покрај ме- 
ѓународните обучајни и договорни правила и третиот извор на МВП 
-општо прифатените начела на меѓународното право и на хуманоста. 
Мартенсовата клаузула подоцна послужи како правен основ за осуда 
на фашистичките злосторници за повреди на конвенции кои не беа 
потпишани од Германија. Во пресудата на Меѓународниот воен суд во 
Нирнберг ce наведува дека воените закони не ce наоѓаат само во дого 
ворите, туку и во обичаите и во практиката на државите кои постепено 
добиваат општо признавње, како и во општита начела на правдата.2

После трауматичните искуства од Првата и Втората светска во- 
јна донесени ce низа меѓународни договори од областа на МВП. 
Меѓутоа вистински системски резултати за хуманизацијата на војната 
ce остварени со усвојувањето на четири Женевски конвенции за зашти- 
та на жртвите од војната во 1949 година.3 Со овие Конвенции ce префр-

2. Д-р. Гавро Перазиќ: Меѓународно ратно право Београд, 1986,стр. 27 и 129.
3 .1 Женевска Конвенција за подобрување на положбата на ранетите и болните во вооружен- 

ите сили во војна, II Женевска конвенција за подобрување на положбата на ранетите, болните и 
бродоломниците во поморските вооружени сили, III Женевска Конвенција за постапување со воен- 
ите заробеници и IV Женевска Конвенција за заштита на цивилните лица за време на војна.

338



ла работата од морална и хуманитарна грижа за загрозените лица, на 
меѓународен легален систем во надлежност на целата меѓународна за- 
едница. Но потоа ce увиде дека е потребен посеопфатен третман на 
заштитените лица, особено на цивилното население во новите видови 
на вооружени конфликти (ослободителни војни, внатрешни судири, 
воени операции на ОН) и со користење на нови недискриминаторски 
оружја, како што ce запаливите оружја и распрскувачките проектили. 
Затоа во 1977 година на Дипломатската конференција во Женева доне- 
сени ce два Дополнителни протоколи Ï и II со кои ce разработуваат и 
дополнуваат Женевските конвенции од 1949 година.

2. Посебни хуманистички принципи на МВП

Основна цел на МВП е да ги ограничи колку што е можно, да ги 
намали несреќите од војната и да ги избалансира воените потреби на- 
метнати од тактичките борбени ситуации, со барањата од хуманитар- 
ните приндипи при извршување на воените операции.

Искуствата од современите вооружени судири покажаа дека во 
практичната примена на МВП ce манифестираат разни конпликации, 
контрадикции и несогласности особено во толкувањето на правните 
правила.

Една поголема категорија од правилта на МВП би требало да ce 
сфатат како едноставни и јасни, со кои на пр. ce забранува напад на: 
цивилно население, ранети и болни, медицински и верски персонал, ме- 
дицински установи и материјал, цивилна заштита, објекти кои содржат 
опасни материи и сили, културни богатства и заштитени зони и места, 
под услов тие да не даваат никаков придонес на воените акции.

Правило бр. 1 за секој воен командант е дека нападот е легити- 
мен само против идентификувани воени цели, a тоа ce: завојувани стра- 
ни, борци, вооружени сили, воени објекти (позиции, инсталации, оруж- 
ја, возила) и други објекти кои по својата природа и локација, како и 
намена и начин на користење придонесуваат кон воените напори и со 
чие делумно или потполно уништување (неутрализирање, заробување) 
ce остварува одредна воена предност во дадените тактички околности.

Меѓутоа примената на определена категорија на правила од 
МВП е покомпликувана. На пр. во ситуација кога командантот треба 
да изврши напад на воени цели во град, каде што има и цивилни цели. 
Во таква и слична ситуација командантот при донесувањето на одлу- 
ки за воени операции треба да ce раководи од опредлени принципи, 
односно критериуми: ограничување, воена потреба, хуманост и про- 
порционалност.

2.1. Принципот за ограничени права

Правото на страните во судир во секој вид на вооружен судир, да 
употребат (изберат) средства и методи за војување не е апсолутно сло- 
бодно туку е ограничено со разни правила на МВП 4.

2.2. Принципот на воената потреба (нужност, неопходност)

Воената потреба дозволува употреба на вооружени сили против 
воени цели во вооружен конфликт за да ce натера непријателот да ce 
предаде. Всушност воената потреба претставува барање да не ce 
поставуваат ограничувања со кои би ce загрозила главната цел на вој- 
ната - победата. МВП во основа претставува некој вид компромис меѓу 
принципите на хуманоста и воената потреба. Имено, ce бара хумани- 
зирање на војната колку тоа го дозволуваат воените потреби. Значи 
завојуваните срани треба да имаат одредена слобода во користењето 
на средствата и методите за војување, но само толку за да можат да 
ja остварат воената цел.

Според трдиционалната германска теорија и пракса, воената по- 
треба претставува општ приницип и ja оправдува секоја постапка во 
војната. Целта ги оправдува средствата. Затоа многу германски воени 
злосторници пред Меѓународниот воен суд во Нирнберг ce обидуваа 
да ce бранат со воените потреби за повредите на МВП.

Дозволено е да не ce применува одредено правило од МВП зара- 
ди воена потреба, но само во случајот кога тоа е изрично предвидено 
во соодветна одредба. Така на пример забрането е уништување на не- 
пријателски јавен имот „освен во случај кога тоа уништување е апсо- 
лутно неопходно заради изведување на воени операции“. 5. Но тој што 
уништува државен имот на противникот мора да докаже дека тоа би- 
ло војнички апсолутно неопходно, во спротивно ќе одговара за повре- 
да на МВП.

Во одредбите на меѓународните договори воената потереба ce 
означува со разни формулации: „колку тоа е можно“, „ако тоа воени- 
те потреби го дозволуваат“, „ако тоа го бранат инперативните воени 
потреби“, „во случај на неодложна воена потреба“ и слично. 6

Принципот на воената потреба треба да покаже какви и колку 
жртви ce потребни, односно да ce процени до која мера на противникот

4. Член 35 став 1 од Дополнителниот протокол I од 1977 година
5. Член 53 од IV Ж еневска Конвенција од 1949 година.
6. Член 33 од I Женевска Конвенција од 1949 година; член 54 и 62 од Дополнителниот про- 

токол I од 1977 година.

можат да му ce предизвикуваат жртви и штети за да ce постигне целта 
на војната-совладување на непријателот. Според тоа проблемот е прак- 
тично да ce утврди до која граница воената потреба да ce уважува, за 
да ce даде примат на принципот на хуманоста. Нажалост во вооружен- 
ите судири во Босна, ce повикуваа завојуваните страни само на воен- 
ите потреби, додека за хуманоста остана да ce грижи само меѓународ- 
ната заедница.

2.3. Прннципот на хуманоста

Принципот на хуманоста забранува нанесување лични страдања 
или уништување на имот кои не ce неопходн за да ce присили непри- 
јателот да ce предаде. Овој принцип ce нарекува и како избегнување 
на одвишни повреди и непотребни страдања.7 Оттаму забранети ce на- 
пади ако ce насочени само против цивилното население. Оваа забрана 
неможе да ce спречи во случај на инцидентни повреди на цивилното 
населекие, но тогаш кога постои обврска за превземање на соодветни 
претпазливи мерки за да ce сведат на минимум загубите на живот и 
повреди на цивилите и оштетување на цивилни објекти. Kora е можен 
избор помеѓу неколку воени објекти за напад, треба да ce избере оној 
објект кај кого ce очекува дека нападот ќе предизвика најмала опас- 
ност за животот на цивилите и за цивилните објекти.

2.4. Принципот на пропорционалноста

Додека претходните два принципи за воената потреба и за ху- 
маноста ce противречни еден спроти друг, принципот на пропор- 
ционалноста ги поврзува претходните два принципа. Командантот кој 
решава за определена воена операција, откако ќе ги разгледа претход- 
ните принципи и ќе изврши идентификација и избор на воени цели, ако 
е извесно дека ce можни и инцидентни, односно придружни страдања 
и штети на цивили, треба да го земе во предвид и принципот на про- 
порционалноста. Според овој критериум употребата на средствата и 
методите за војување не смее да биде прекумерна со оглед на непред- 
видената конкретна воена предност што ce остварува, a со тоа ce 
забрануваат сите форми на насилства кои не ce неопходни за совладу- 
вање на непријателот.

Според член 57 став 3 од Дополнителниот протокол I од 1977 го- 
дина, команданот треба да ce воздржи од одлука да тргне во напад во

7. Види член 35 став 2 од Дополнителниот протокол 1 1997.

кој може да ce очекува дека ќе предизвика случајни загуби на животи 
и повреди на цивили и штети на цивилни објекти, кои би биле нес- 
размерно големж во однос на предвидената конкретна и директна вое- 
на предност, што ce остварува со нападот.

Значи треба да ce употребат соодветни средства и начини за ост- 
варување на одредена воена цел. На пр., ако со голем чекан силно ce 
крши орев на скапоцена дрвена маса, ќе ce скрши масата a од оревот 
не останува ништо. Очигледно е дека средството и начинот на негова- 
та употреба, треба да бидат соодветни за остварување на определе- 
ната цел, за да не ce предизвикаат непотребни штетни последици. 
Всушност, со овој принцип ce води сметка за рационалност и еконо- 
мичноста на постапките во војна.

3. Основни гаранции за ѕумано постапување во внатрешми 
вооружени судири

Одредбата од член 3 од сите четири Женевски Конвендии од 1949 
година содржи идентичен текст со кој ce предвидува барем минимум 
хуманост во случај на вооружен судир кој нема каркатер на меѓунаро- 
ден судир (не-меѓународен судир, внатрешен судир, „граѓанска војна“). 
Оваа заедничка одредба ce однесува на вооружен конфликт кој ce од- 
вива во границите на една држава помеѓу владини сили и други 
вооружени групи кои ce под одговорна команда и кои вршат контро- 
ла над дел од територијата која им овозможува преземање на кон- 
тинуирани воени операции. Значи оваа одредба не ce однесува за случај 
на изолирани внатрешни бунтови, немири или тензии.

Според своето значење и карактер, општиот член 3 од сите 
четири Женевски Конвенции од 1949 година ce квалификува како 
„Конвенција во конвенциите“ или како „Мини конвенција“.

Според оваа одредба во случај на внатрешен вооружен судир, 
државата е должна во секоја прилика да постапува човечно, без каква 
и да е неповолна дискриминација спрема сите лица кои не учествуваат 
непосредно во непријателствата, подразбирајќи ги тука и борците кои 
го положиле оружјето и лицата неспособни за борба. Спрема тие ли- 
ца ce забренети следните постапки: убиства, мачење, свирепости, зе- 
мање заложници, поврда на л и ч н о  д о с т о и н с т в о  и п о н и ж у в а њ е , к а зн и  
без претходно судење од редовен суд.

Заеднички член 3 од Конвенциите има исклучиво хуманитарен 
карактер со кој ce обезбедува примена на начелата на хуманоста при- 
фатени од цивилзираните народи и дава основа за хуманитарни ин- 
тервенции од Меѓународниот комитет на Црвен крст или од други 
непристрасни организации.

Почитувањето на општиот член 3 од Конвенциите е мотивирано 
од чисто хуманитарни причини и непреставува политичко мешање во 
внатрешните работи на државата каде ce води внатрешниот вооружен 
судир. Државата секако има право да го задуши внатрешниот бунт и 
да ги суди одговорните лица според своето кривични законодавство.

По донесувањето на Женевските Конвенции од 1949 година ce 
случија повеќе внатрешни вооружени судири - војни за ослободување 
на Африка, конфликти на Средниот Исток, герила тактика и Виетнам 
во кои страдаа луѓето и човековите права. На Меѓународната кон- 
ференција за човековите права одржани 1968 година во Техеран во ор- 
ганизација на ОН беше усвоена посебна резолуција под наслов: „По- 
читување на човековите права во вооружени конфликти“, со која ce 
бараше почитување на постојните меѓународни договори и донесување 
на нови спогодби.

Барањата за почитување на човековите права ce одразија и на 
содржината на дополнителните протоколи I и II од 1977 година, од кои 
вториот ce однесув само за заштита од меѓународни вооружени судири. 
Со Протокол II значително ce дополнува и развива општиот член 3 од 
Конвенциите, донесувајќи додатни правила за заштитата на цивилно- 
то население, притворените и интернирани лица, ранетите и болните 
и за кривичното гонење. Меѓутоа, на притворениците не им ce приз- 
нава статус на воени заробеници.

Со член 4 од Дополнителниот протокол II од 1977 година предви- 
дени ce основни гранции за хумано постапување спрема сите лица кои 
не учествуваат директно или кои прстанале да учествуваат во непри- 
јателствата. Тие лица имаат право на чест, лично убедување и почиту- 
вање. Спрема нив во ское време е забрането: насилство, убиство, свире- 
по постапување, мачење, колективни казни, земање заложници, акти 
на тероризам, навредување, понижување, грабеж и закани.

На децата во внатрешниот судир мора да им биде укажана посеб- 
на помош, воспитување, повторно враќање во семејството, a деца под 
15 години неможат да бидат регрутирани во војска.

Покрај наведените основни граници, ce предвидуваат и посебни 
одредби во однос на лицата кои ce лишени од слобода од причини во 
врска со вооружениот судир, било да ce интернирани или притворени. 
За нив треба да ce обезбедат животни, работни и здравствени услови 
во ист обем како и на локалното население. Дозволено им е да прима- 
ат индвидуална и колективна помош и да примаат и испраќаат пошта. 
М е с т а т а  н а  и н т е р н и р а њ е  и  притвор не смеат да бидат во близина на 
борбената зсна.

За кривични дела во врска со вооружениот судир треба да ce 
обезбеди праведно и фер судење на независен редовен суд. По заврше-

токот на неприЈателствата властите ce должни да настоЈуваат да ги 
амнестират во најголема можка мерка лицата кои учествувале во 
вооружениот судир.

Сите ранети и болни, било да учествувале во вооружениот судир 
или не, треба да бидат почитувани и заштитени без каква и да е раз- 
лика, освен поради медицински причини. Под никакви услови никој не 
може да биде казнет за давање медицинска помош, без оглед на при- 
падноста на лицето кое користело медицинска помош.

Во внатрешните судири ce предвидува минимална заштита од ху- 
манитарни причини и на цивилното население. Забрането е да ce напа- 
ѓа или да ce превземаат акти или закани со насилство за ширење на 
страв меѓу цивилното население. Истоштувањето на населението со 
глад како метод за војување е забрането. Отаму не смеат да ce униш- 
туваат прехрамбени артикли, жив добиток, земјоделски реони, инста- 
лации за вода, кои ce неопходни за да преживее цивилното население.

He може да ce нареди преселување на цивилно население во врс- 
ка со вооружениот судир освен поради безбедносни причини или им- 
перативни воени причини. ако преместувањето мора да ce изврши, ќе 
ce преземат сите можни мерки за да може цивилното население да биде 
сместено во задоволителни животни услови. Инаку, цивилите не смеат 
да бидат присилени да ja напуштат својата територија од причини кои 
ce во врска со вооружениот судир. Секаков вид на хуманитарна помош 
за цивилно население може да ce дава преку разни акции, под услов да 
ce добие согласност од државата во која ce води граѓанска војна.

За значењето и за актуелноста на овие женевски хуманитарни 
одредби и за потребата за обезбедување поефикасни инструменти за 
нивното почитување, сами по себе зборуваат грозните настани во 
вооружените судири во Босна. Досега е познато дека има над 150 
масовни гробници. Убиено е преку 200.000 луѓе. Најмногу настрада 
цивилното население, на еден загинат војник - преку 80 цивили. Силу- 
вани ce над 50.000 жени. Со разни методи на етничко чистење од своите 
домови ce протерани преку два милиони луѓе8. На 30. 11.1996 година 
Меѓународниот суд за воени злосторства сторени на просторите на 
бивша Југославија после 1991 година, во Хаг ja донесе првата осуди- 
телна пресуда со која Дражен Ердемовиќ е осуден на 10 години затвор 
за т о а  што к ак о  при п адн и к  на В о јск а т а  о д  Р. С рпска уч еств ув ал  во ст р е-  
лањето на преку илјада муслимани кај Сребреница.

8. Д-р. Воислав Василевски: Кривична одговорност за повреда на правото за вооружен 
конфликт, труд од Научниот симпозиум одржан 21 - 23. 12. 1996 година во Охрид на тема „Од- 
бранбено заштитниот систем на Р. Македонија - состојба и перспективи“.

4. Ограничуваље на средствата за војување
од причини на хуманоста

Државите полесно ce договараа за поцелосна заштита на жртви- 
те од војната, отколку за откажувањето на поновите оружја со кои ce 
обезбедува одредена воена предност и чија употреба ce правда со воени 
потреби. Во врска со прашањето дали завојуваните страни можат да 
употребуваат какво и да е оружје, во современото МВП искристал- 
изирани ce две основни начела кои имаат хуманитарен карактер.

Првото основно начело зборува дека странтие во вооружен 
судир немаат неограничено право за избор на средствата и методите 
за војување.9

Второто основно начело гласи дека е забрането да ce употребу- 
ва оружје, проектили и материјал и методи за војување кои преди- 
звикуваат одвишни повреди или непотребни страдања, освен повреди 
и страдања што ce неизбежни за постигнување на воеката цел-совладу- 
вање на непријателот10.

Согласно со овие основни начела, уште на I Хашка Конферен- 
ција од 1899 година беше забранета упоребата на зрна што лесно ce 
шират и распрскуваат во човечкото тело (дум - дум куршуми).

Да видиме каков е третманот во МВП на една поголема група 
оружја така наречени средства за масовно уништувањ. Тие ce одлику- 
ваат со следнтие карактеристики: не постои можност за контрола на 
нивното дејство, нивното дејство трае неограничено, не постои ефикас- 
на заштита од тоа оружје и уништувачкиот ефект не прави дискрими- 
нација на лица и објекти. Токму порди последната карактеристика, 
што тие средства не разликуваат воени од цивилни лица и објекти, ce 
нарекуваат „слепи“ оружја.

Како средсгва за масовно уништување ce сметаат: хемиското, би- 
олошкото (бактериолошкото) и нуклеарното оружје. Основната 
карактеристика на хемиското и биолошкото оружје е во тоа што ce 
наменети за уништување само на живи суштества.

Ha I Хашка Конференција од 1899 година забранети ce проекти- 
лите чија единствена цел е ширење на загушливи и отровни гасови. Со 
Хашкиот правилник од 1907 година особено ce забранува употребата 
на отровот и отровното оружје. Сепак Првата светска војна ако по- 
траеше подолго, ќе ce претвораше во права хемиска војна. Од хемис- 
ки средства страдаа преку еден милион луѓе.

9. Член 35 став 1 од Дополнителниот протокол I од 1977 година, a исто и Хашкиот правил- 
ник од IV Хашка конвенција од 1907 година.

10. Член 35 став 2 од Дополнителниот протокол I од 1977 година,а слично и Петроград- 
ската декларација од 1868 година и Хашкиот правилник од 1907 година.

Co Протоколот за забрана на употреба во војна на задушливи, 
отровни или слични гасови и бактериолошки средства, усвоен 1925 
година во Женева, ce забранува хемиското и бактериолошкото оружје. 
Изрично ce забранува употребата на задушливи и отровни гасови и 
течности и слични материјалм, како и бактериолошки методи за во- 
јување. Но после тоа, Италија употреби многу отворни гасови во 
Етиопија 1935 шдина.

Во Втората светска војна изгледа поради страв од репресалии 
Германија не употреби хемиски средства на фронт, но ги користеше 
во концентрациони логори.

Во Ирачко-Иранската војна корисгено е хемиско оружје во Ирак 
при што во 1988 година според ирански извори убиени ce околу педесет 
илјади иранци. Ирак е голем производител на хемиско оружје. Земјите 
во разој преферираат хемиско оружје поради економичноста и поедно- 
ставанта технологија за производство во однос на нуклеарното оружје.

Во врска со употребата на нуклеарното оружје постои мислење 
дека не е забрането со ниеден договор. Но факт е дека нуклеарното о- 
ружје не можеше да ce забрани со поранешни договори пред неговото 
појаување. Некои проповедаат дека тактичкото нуклеарно оружје, од- 
носно тактичката употреба на нуклеарното оружје е дозволена бидеј- 
ќи е насочена на непријателски сили во ограничена нуклеарна војна.

Сметаме дека нуклеарното оружје е забрането бидејќи е очиглед- 
но дека со неговата упореба би ce зголемиле без потреба маките на лу- 
ѓето. Правен основ за забрана на нуклеарното оружје преставува член 
35 став 3 од Дополнителниот протокол I од 1977 година, со кој ce за- 
бранува употреба на средства за војување кои можат да предизвикаат 
големи, долготрајни и сериозни оштетувања на природната околина.

Освен АБХ оружја (атомски, биолошки и хемиски) констру- 
ирани ce разновидни оружја кои ce нарекуваат како конвенционални 
што можат да предизвикаат недискриминаторски и многу сурови ефек- 
ти. Тука спаѓаат запаливите оружја, вклучувајќи напалм и пламено фр- 
лачи, распрскувачки оружја како што ce касетните бомби, високо- 
брзински проектили со мал калибар кои можат да предизвикуваат 
ефект како оние од дум-дум куршумите, како и други подмолни оружја 
како што ce бомби со одложено дејство кои ги загрозуваат напорите 
за помош, нагазни мини и мини предмети.

На Конференцијата на ОН од 1980 година донесена е Конвенци- 
ја за забрани и рестрикции за употреба на извесни конвенционални 
оружја кои може да ce сметаат како крајно опасни или може да преди- 
звикаат недискриминаторски ефекти. Оваа конвенција е значајна за 
тоа што ги постави легалните основи за понатамошни ограничувања 
и забрани за користење на оружја кои предизвикуваат непотребни

страдања кои ќе бидат конструирани во иднина. Таа конференција 
всушност даде основа за донесување на додатни протоколи кои ќе ce 
однесуваат на други специфични оружја. Така ce усвоени три додатни 
Протоколи I, II и III.

Протокол I забранува користење на какво и да е оружје со при- 
марен ефект што произедува фрагменти кои не можат да ce лоцираат 
во човечкото тело со помош на рентгенско снимање. Тоа првенствено 
ce однесува на распрскувачки бомби наполнети со фрагменти од плас- 
тика.

Протокол II ja забранува употребата на мини, мини-предмети 
(скриени експлозиви) и други направи (уреди) против цивилното насе- 
ление или на таков недискриминаторски начин да предизвикуваат пов- 
реди на цивилното население пгто не е потребно за постигнување на кон- 
кретна и директна воена предност. Со овој протокол посебно ce заб- 
рануваат мини-предмети (скриени експлозиви) кои очигледно изгледаат 
безопасно како што ce детски играчки и сл., како и забрана на мините 
во секој случај кога ce предизвикуваат непотребни страдања и повреди.

Меѓутоа, ce наметнува прашањето, дали можат да ce водат воени 
операции воопшто, ако постојат само забрани за употреба на оружје- 
то. Затоа ce предвидени и правила под кои услови е дозволена употре- 
ба на определени средства за војување.

Дозволена е употреба на мини и други направи во населени мес- 
та само ако ce поставени во близина на воени објекти и кога ce презе- 
мени мерки за заштита на цивилното население (на пр. со знаци за 
опомена, со стража, обезбедување со огради и сл.).

He ce забранува употрба на далечинско управувани мини на 
воени објекти, или ако нивната локација може лесно да ce забележи, 
или ако е употребен ефективен механизам за неутрализација на секо- 
ја мина, или кога служи за опоменување на цивилното население, Ko
ra тактичката ситуација го дозволува тоа.

Користењето на екплозиви е забрането во врска следните лица 
и објекти: ранети и болни, медицински персонал и средства, детски 
играчки и други производи за исхрана, хигиена и облека за деца, храна 
и пијалоци, историски и верски објекти итн.

Протокол III направи голем чекор напред за забрана на корис- 
тење на запаливи оружја. Запаливото оружје е проектирано со цел да 
предизвика пожар на објекти или да предизвика изгоретини на лица со 
пламен, односно топлина. Запаливите оружја можат да бидат во фор- 
ма на: гламни, гранати, ракети, мини, бомби и други предмети кои содр- 
жат запаливи супстанци.

На крај на Конференцијата беше прифатена резолуција во врс- 
ка со опасниот развој во областа на оружени системи од мал калибар,

барајќи од државите да водат особена грижа за нивниот развој. Оста- 
нува забраната за употреба на куршуми кои лесно ce пшрат или сплес- 
куваат во човечкото тело.

Во поново време дојде до забрзано усовршување на воената 
технологија, со воведување на радари, ласери, електронски уреди, 
теледиригирани оружја и др., односно до авотматизација на водењето 
на воените операции. Како резултат на тоа, постојано ce намалува 
непосредното човеково ангажирае во војската, a ce повеќе расте учес- 
твото на науката и воената техника, со која ракува високоспособен 
стручен и професионален персонал. Пример за користење на посовре- 
мено оружје преставува Заливската војна за протерување на Ирачка- 
та армија од Кувајт.

Ce пишува за нови видови оружја: електронско, фатонско-ласер- 
ско, плазмено, хуманитарно оружје и др.

Во врска со ограничувањето на употреба на новото оружје во 
членот 46 од Протоколот I од 1997 година ce наведува: „Во проучува- 
њето, набавувањето или прифаќањето на новото оружје, средства или 
методи за војување, државата е должна да утврди дали неговата при- 
мена, во некои или во сите услови, ќе биде забраната со овој Протокол 
или со некое друго правило на меѓународното право“. Значи ce пре- 
пушта на самата страна да го процени карактерост на новото оружје, 
што не е добро.

Во април 1997 година стапи во сила Конвенцијата за развој, 
производство, складирање и употреба на хемиското оружје и негово 
то уништување. Во декември 1997 година во Отава ce донесува Кон- 
венцијата за забрана на противпешадиски мини. Според двете Кон- 
венции, државите ce должни да ги пријават хемиското оружје и против 
пешадиските мини и во определен рок да ги уништат под надзор на 
меѓународни инспекции.

Да заклучиме дека при одлучувањето за изборот на оружјето 
може да ce употреби само дозволено средство во секоја пригода и тре- 
ба да ce тргнува од принципот на хуманоста дека со оружјето не треба 
да ce предизвикаат непотребни страдања и жртви, туку оружјето тре- 
ба да биде соодветно за постигнување на определена воена цел.

Со член 407 од Кривичниот законик на Р. Македонија е предвиде- 
н о  к р и в и ч н о  д е л о  у п о т р е б а  н а  н е д о з в о л е н и  ср ед с т в а  на б о р б а : тој к о ј-  
што за време на војна или вооружен судир ќе нареди да ce употребат 
борбени средства или начин на борба што ce забранети со правилата 
на меѓународното право или сам ќе ги употреби, ќе ce казни со затвор 
најмалку 1 година. Но ако поради тоа загинале повеќе лица, сторите- 
лот ќе ce казни со затвор најмалку 10 години или со доживотен затвор11.

11. Кривичен законик (Службен весник на FM бр. 37/96)

Положбата на ранетите и болните во војна е уредена со I и II 
Женевска Конвенција од 1949 година и Дополнителниот протокол I од 
1977 година. Под изразот „ранети и болни“ ce предразбира лица, воени 
или цивилни, на кои поради повреда, болест или други физички или 
ментални растројства или тешкотии, им е потребна лекарска помош 
или нега и кои ce воздржуваат од секој акт на нерпијателство. Пот- 
полно исти третман како ранетите и болните имаат и жени на 
пораѓање, новороденчиња и други немоќни лица, под услов да ce воз- 
држуваат од секој акт на непријателство.

Сите ранети и болни, без оглед на која завојувана страна припа- 
ѓаат, мора да бидат почитувани и заштитени. Во секоја прилика со нив 
ќе ce постапува хумано и во најкраток можен рок треба да добијат 
потребна медицинска помош. Спрема нив дискриминацијa може да ce 
прави само поради медицински причини.

Строго е забрането врз тие лица да ce врши дури и со нивна со- 
гласност: физичко сакатење медицински или научни експерименти, 
одстранување на ткиво или орган заради трансплантација (со исклучок 
ако таквите дејства ce вршат во согласност со општо прифтени меди- 
цински стандарди) и секое намерно дејство или пропуст (намерно неу- 
кажување на лекарска помош) што сериозно го загрозува физичкото 
или менталното здравје и телесниот интегритет на ранетите или бол- 
ните. Непочитувањето на овие забрани претставува тешка повреда на 
МВП и повлекува кривична одговорност.

Со член 405 од Кривичниот законик на Р. Македонија предви- 
дено е кривично дело воено злосторство против ранети и болни со каз- 
на затвор најмалку 10 години или доживотен затвор.

Воената единица која е присилена да ги напушти ранетите и бол- 
ните на непријателот, кога дозволува тактичката ситуација, треба да 
остави со нив медицински персонал и материјал за да им ce помогне во 
нивното лекување.

Ранетите и болните борци на една завојувана страна, кои паднале 
под власта на противникот имаат статус на воени заробеници. но мед- 
ицинските лица кои осанале со заробените ранети и болни, нема да 
ce третираат како заробеници.

Во секое време, кога дозволува тактичката ситуација треба да ce 
преземат сите можни мерки за пронаоѓање, собирање, идентификација 
и размена на ранети и болни. За таа цел воените команданти можат да 
заклучат спогодба за локално примирје, односно прекин на огнот.

Улогата на цивилното нселение во згрижувањето на ранетите и 
болните е од големо значење. Воената власт може да го повика насе-

5. Хумано постапување со ранетите и болните во војна

лението доброволно да ги собира и негува ранетите и болните, укажу- 
вајќи на лицата кои ce одзвале на поканата и потребни олеснувања. 
Цивилното население е должно да ги почитува ранетит и болните, дури 
и кога тие припаѓаат на напријателот, и врз нив не смее да врши насил- 
ство. Цивилното население и друштвата на Црвениот Крст ce овлас- 
тени дури и во запоседнатите или окупираните територии да собират 
ранети и болни. Никој не може да биде вознемируван или казнуван по- 
ради такви хумани дела.

Во врска со заштитата на ранетите и болните, предвидена е по- 
себна заштита на санитетскиот персонал, санитетските единици, уста- 
новите и објектите, без оглед на тоа дали ce воени или цивилни. Нив- 
ната заштита престанува само ако тие ce употребат за вршење на 
работи штетни за непријателот.

6. Заклучок

Националната политика за безбедност на современата држава 
треба да ce стреми за преземање превентивни стратешки мерки: 
решавање на меѓународните спорови на мирен начин, спречување на 
избивање на вооружен судир и останување надвор од вооружен судир 
кој ce води меѓу други држави. По започнување на напријателства, за- 
војуваните страни треба да го локализираат судирот и да обезбедат 
строго почитување на МВП за да може полесно да ce врати мирот.

Со МВП ce брани каузата на хуманоста во вооружен судир, со 
тоа што правото на завојуваните стрни да изберат средства и методи 
за војување е ограничено и со тоа што е забранета примеан на сред- 
ства и методи за војување кои предизвикуваат непотребни страдања и 
штети во однос на воената цел - совладување на непријателот.

Врската помеѓу хуманитарните принципи од МВП со тактичките 
правила за војување е воспоставена со заеднички интерес да ce огра- 
ничат жртвите и штетите според воени потреби. Командантот кој вое- 
ните операции ги води професионално, е имплицитно хуманитарен, 
бидејќи во секоја пригода ќе ги поштеди заштитените лица и објек- 
ти, освен ако не постануваат воена релевантна опасност во дадената 
тактичка ситуација.

Појавата на почести повреди на правилат на МВП од страна на 
припадниците од определена воена единица, претставува индикатор на 
неинформираност, војничка необученост, стручна непрофесионалност, 
недисциплина и разуршен морал во таа воена единица.

Voislav VASILESKI

BASIC HUMANITARIAN PRINCIPLES OF 
INTERNATIONAL WAR LAW

(Summary)

The International Military Law (IML) defends the humanitarian cause in 
case of armed conflict. The right ot choose the methods and means of war is lim
ited.

The prohibition for using different methods and means of war prevents un
necessary injuries and sufferings in relation to the only aim of war to - conquver 
the enemy.

The relationship between the lumanitarin principles of IML, and rules of 
war established with the aim of achiving common interest - restriciton of suffer
ings according to the meeds of war.

The Military Commander of the militar operations is professional and hu
man in each situation if he is going to spare and protect the people and objects he 
is responsible for, if only they do not present relevant danger of war in certain 
tactical situaton.

